UMS perkukuh agenda inklusif menerusi Sambutan Hari OKU Sedunia 2025

KOTA KINABALU: Uni-
versiti Malaysia Sabah (UMS)
terus memperkukuh komit-
mennya terhadap pendidikan
inklusif dan hak kesaksamaan
dengan menganjurkan Ma-
jlis Sambutan Hari Orang
Kurang Upaya (OKU) Se-
dunia 2025 baru-baru ini.

Bertemakan “Ke Arah
Masa Depan Inklusif:
Memperkasa Hak, Pen-
didikan dan Kerjaya Orang
Kurang Upaya™, program
itu menekankan kepentingan
kepimpinan dan penglibatan
aktif komuniti OKU dalam
pembangunan negara, selaras
dengan Agenda Pembangu-
nan Mampan 2030.

Naib Canselor UMS, Pro-
fesor Datuk Dr. Kasim Hj.
Mansor ketika merasmikan
sambutan tersebut di Audi-
torium Pascasiswazah, UMS
berkata, tema sambutan
itu amat signifikan kerana
mengiktiraf kepimpinan
dan kebijaksanaan golongan
OKU dalam mengurus diri,
masyarakat dan negara.

¥

PRIHATIN: Kasim menyantuni peserta Program Hari OKU Sedunia 2025.

“Golongan OKU yang
berpendidikan tinggi, berke-
mahiran dan berintegriti
mampu menjadi pemimpin
berjiwa rakyat dan membawa
perspektif unik yang mem-

perkayakan proses pentad-
biran, pembuatan dasar dan
penyelesaian masalah sosial.

“Kita telah melihat ramai
tokoh OKU yang menonjol

dalam pelbagai bidang, sama

ada sebagai ahli akademik,
teknokrat, aktivis sosial,
usahawan, malah juga ahli
politik.

“Kejayaan mereka menjadi
manifestasi bahawa kepimpi-

nan sejati tidak bergantung kepada
kesempurnaan fizikal, tetapi ke-
pada kebijaksanaan, daya tahan dan
keikhlasan hati,” katanya.

Beliau menambah, pendidikan
merupakan kunci utama untuk
memperkasa OKU agar mereka
mampu berdiri sebagai pemimpin
dalam komuniti dan negara.

“Kita mahu melihat lebih ra-
mai pelajar OKU yang aktif dalam
kepimpinan pelajar, berani meny-
uarakan pandangan, menjadi inova-
tor dan pencipta teknologi bantu,
serta menjadi model inspirasi kepada
rakan sebaya.

“Hanya dengan memberi ruang
kepada kepimpinan OKU dipering-
kat| pelajar dan profesional, kita
dapat membina masyarakat vang
benar-benar menyantuni perbezaan
dan menghargai keupayaan,” ujar
beliau,

Hadir sama Timbalan Naib
Canselor (Hal Ehwal Pelajar dan
Alumni) UMS, Prof. MadyaDr. Ra-
man Noordin; Pengarah PPOKU,
Dr. Zaiton Hj. Mohamad; dan
Pengarah Program Hari OKU Se-
dunia 2025, Dr. Fatimah Sabrina
Mohammad.



